
Niyə Bakı?...
Şərq və Qərb sivilizasiyasını 

özündə birləşdirən Bakı tarixiliyi 
və müasirliyi özündə birləşdirən 
unikal şəhər olmaqla yanaşı, həm də 
mötəbər idman yarışlarının keçiril-
diyi mərkəz kimi tanınır. Bu, sözsüz 
ki, Azərbaycanın yürütdüyü uğurlu 
siyasətin, idmana və idmançılara 
göstərilən diqqət və qayğının, eləcə 
də ölkəmizin beynəlxalq aləmdə 
yüksək nüfuzunun nəticəsidir. Bu 
illər ərzində Azərbaycan bir sıra 
irimiqyaslı beynəlxalq və regional 
layihələr həyata keçirib. Təqdirəlayiq 
haldır ki, artıq ölkəmizin təkcə 
enerji deyil, həm də mühüm strateji 
coğrafi əhəmiyyətə malik nəqliyyat 
layihələrini həyata keçirməsi 
onun iqtisadi və siyasi nüfuzunun 
möhkəmlənməsinə öz müsbət təsirini 
göstərir.

Əlbəttə, beynəlxalq idman 
tədbirlərinin keçirilməsi həmin ölkə 
üçün nüfuz və etibar göstəricisi ol-
maqla yanaşı, həm də məsuliyyətdir. 
Beynəlxalq idman yarışlarına 
evsahibliyi etmək istəyən ölkə, ilk 
növbədə, buna hərtərəfli hazır olma-
lı, tələblərə cavab verməlidir. Buraya 
yarışların keçirildiyi yüksək idman 
strukturları, xarici qonaqları qarşıla-
yacaq yüksək səviyyəli mehmanxa-
naların olması, yüksək xidmətlə ya-
naşı, həm də təhlükəsizlik məsələləri 
də xüsusi önəm daşıyır. Bu gün dün-
ya turizm təşkilatları təhlükəsizlik 
məsələsinə də xüsusi önəm verir, 
sorğular nəticəsində mütəmadi 
olaraq təhlükəsiz ölkə və şəhərlərin 
reytinqini müəyyən edirlər. 

Bakı hər zaman bu cür sorğu və 
tədqiqatlarda irəlidə olub. Məsələn: 
keçən il Numbeo tədqiqat portalın-
da Bakı dünyanın ən təhlükəsiz 41 
şəhəri sırasında yer alıb. Bu da onu 
göstərir ki, dünyada terror və qarşı-
durmaların, cinayətkarlığın mövcud 
olduğu ölkələrdən fərqli olaraq, Bakı 
beynəlxalq yarışların keçirilməsi və 
eləcə də turistlərin səfər etməsi üçün 
münasibdir. Bundan başqa, son illər 
müasir idman infrastrukturunun, 
Gimnastika Arenası, Atıcılıq Mərkəzi 
kimi mərkəzlərin, eləcə də Olim-
piya Stadionunun tikilib istifadəyə 
verilməsi də beynəlxalq və yerli ya-
rışları yüksək səviyyədə keçirməyə 
imkan verir.

Bu gün təkcə onu xatırlatmaq 
yerinə düşər ki, Avropada ilk idman 

oyunları olan I Avropa Oyunlarına 
məhz Azərbaycan evsahibliyi edib. 
Ölkəmizin adının idman tarixində 
ilklər siyahısına düşməsi qürurverici 
haldır. 2015-cı il iyunun 12-də Bakı 
İdman Sarayında keçirilmiş Birinci 
Avropa Oyunlarının açılış mərasimini 
bir çox idman azarkeşləri indi də 
xoş təəssüratla xatırlayırlar. Odur ki, 
indiyədək ölkəmizin evsahibliyi etdiyi 
yarışlardan qazandığı təcrübə də onu 
göstərir ki, UEFA Avropa Liqasının 
final oyunu üçün Bakının seçilməsi 
və namizədliyinin dəstəklənilməsi 
təsadüfi deyil. Çünki Bakı bu cür 
oyunların keçirilməsində böyük 
təcrübə və imkanlara malikdir.

2017-ci il fevralın 2-də 
Azərbaycan Futbol Federasiyaları 
Assosiasiyası (AFFA) UEFA Çempi-

onlar Liqası və UEFA Avropa Liqası 
turnirlərinin final oyununun təşkili 
ilə bağlı Bakı Olimpiya Stadionunun 
namizədliyini irəli sürmüşdü. UEFA 
Avropa Liqasının final oyununa evsa-
hibliyi etmək üçün isə Bakı Olimpiya 
Stadionundan başqa, namizədlər 
arasında dünyanın Dinamo Are-
na (Tbilisi, Gürcüstan), Frankfurt 
Stadion (Frankfurt, Almaniya), 
Arena Stuttgart (Ştutqart, Almaniya), 
Hampden Park (Qlazqo, Şotlandiya), 
Estadio Ramon Sanchez Pizjuan 
(Sevilya, İspaniya) və Beşiktaş Arena 
(İstanbul, Türkiyə) kimi müasir stadi-
onları vardı. Sözsüz ki, bu cür müasir 
idman stadionları arasında rəqabətdən 
uğurla çıxmaq Bakı üçün böyük bir 
nailiyyətdir. 

2011-ci il iyunun 6-da 
Azərbaycan futbolunun 100 illik 
yubileyində Bakı Olimpiya Stadi-
onunun təməlqoyma mərasiminin 
keçirilməsi ilə müasir idman 
strukturlarına daha bir mərkəz daxil 
edildi. İndiyə kimi I Avropa Oyunları 
və IV İslam Həmrəyliyi Oyunla-
rının açılış mərasimləri ilə yanaşı, 
Azərbaycanla İtaliya millilərinin 
matçı (10 oktyabr 2015), UEFA 
Çempionlar Liqasının  2017–2018-ci 
il mövsümünün “Qarabağ” və 
“Roma” klubları arasında oyun məhz 
Bakı Olimpiya Stationunda reallaşıb. 

Futbol azarkeşlərinin səbirsizliklə 
gözlədiyi AVRO-2020-də isə gələn 
ilin yayında qrup mərhələsinin 3, 1/4 
final mərhələsinin isə 1 oyununun 
burada keçirilməsi nəzərdə tutulur.

Turistlər üçün  
yüksək şərait

Neçə gündür ki, Bakıda Avropa 
Liqasının final günü həyəcanı və 
əhval-ruhiyyəsi hiss edilməkdədir. 
“Qız qalası”nın yaxınlığında, 
“Azneft” meydanında və şəhərin 
digər mərkəzi küçələrində final 
oyunu ilə bağlı plakatlar asılıb və bu 
oyunu simvolizə edən futbol topu 
yerləşdirilib. Bakıda otellərin çox 
hissəsi bron edilib. Bu da onu göstərir 
ki, final oyununu canlı izləmək 
istəyənlərin sayı kifayət qədərdir 
və iddia edildiyi kimi, Bakı heç də 
Avropa ölkələri kimi bahalı deyil. 
Əksinə, burada qiymətlər Avropa ilə 
müqayisədə aşağı və sərfəlidir. 

 Heydər Əliyev Beynəlxalq Aero-
portu çox sayda təyyarə və sərnişinləri 
qəbul etmək məqsədilə xüsusi tədbirlər 
planı hazırlayıb və Bakının hava lima-
nının bütün xidmətləri gücləndirilmiş 
rejimdə fəaliyyət göstərəcək. Finalın 
keçiriləcəyi dövrdə Heydər Əliyev 
Beynəlxalq Aeroportunda bütün 
reyslərin maneəsiz yerinə yetirilməsi 
və terminaldan çox sayda sərnişinin 
rahat keçməsi üçün lazımi şərait 
yaradılacaq.

UEFA Avropa Liqasının final oyu-
nuna gələcək turistlər üçün yeni sayt 
istifadəyə verilib. Saytda azarkeşləri 
maraqlandıra biləcək mövzularda dol-
ğun məlumat verilir. Saytda Bakının 
turizm əhəmiyyətli məkanları, oyunun 
keçiriləcəyi Bakı Olimpiya Stadionu, 
nəqliyyatdan istifadə qaydaları barədə 
məlumat yerləşdirilib. Artıq oyunu 
izləmək üçün Bakıya gəlmək istəyən 
ingilis turistlər saytdan yararlanır, 
otel, şəhərin gəzməli yerəri, oyunun 
keçiriləcəyi məkan, viza və s. zəruri 
məlumatları əldə edirlər. 

Qərəzli “qara piar” və  
uğurlar qazanan Azərbaycan

Avropa Liqasının finalının Bakıda 
keçirilməsi ərəfəsində ölkəmizlə bağlı 
antiazərbaycan qüvvələrin dəstəyi ilə 
qarayaxma kampaniyaları başladı. 
Sözsüz ki, Azərbaycanın evsahibliyi 
etdiyi hər bir mötəbər yarış ərəfəsində 
bəzi beynəlxalq nəşrlərdə ölkəmizlə 
bağlı qərəzli məlumatların yayımlan-
ması başadüşüləndir. İnsan haqları adı 
altında ölkəmizə təzyiq göstərmək və 
onun imicinə zərbə vurmaq cəhdləri 
təzə deyil. Bu halların I Avropa Oyun-
ları, “Avroviziya” mahnı müsabiqəsi 
və digər beynəlxalq yarışlarda şahidi 

olmuşuq. Səbəb sadədir: ölkəmizin 
günü-gündən artan nüfuzuna zərbə 
endirmək və yarış ərəfəsində 
Azərbaycanla bağlı mənfi təəssüratlar 
yaratmaq. Bu, ölkəmizin uğurlarının 
bəzi dairələrdə təşviş doğurması və 
qısqanclığından irəli gəlir. 

Budəfəki qarayaxma kampani-
yasında “Arsenal” klubunun futbol-
çusu Henrix Mxitaryanın oyunda 
“təhlükəsizlik” səbəbindən iştirak 
edə bilməməsi məsələsi vurğulansa 
da, həmin iddia iflasa uğradı. Çünki 
rəsmi Bakı həm UEFA, həm də “Ar-
senal” klubuna onun ölkədə olacağı 
müddətdə tam təhlükəsizliyi ilə bağlı 
zəmanət verdiyini açıqladı. Bundan 
başqa, ölkəmizdə keçirilmiş bir sıra 
beynəlxalq yarışlarda erməni əsilli 
idmançılar da iştirak ediblər və onların 
həyatlarına heç bir təhlükə olmayıb. 
Odur ki, “Arsenal”ın oyunçusunun 
təhlükəsizliyə görə oyunda iştirak 
etməməsi və Bakının təhlükəli olması 
təəssüratını yaratmaq cəhdləri də uğur-
suzdur. Futbol azarkeşlərini isə bu cür 
qarayaxma kampaniyasına daxil edilən 
qərəzli məlumatlar deyil, həyəcanlı, 
maraqlı qarşılaşma və Bakıdan xoş 
təəssüratlarla ayrılmaq maraqlandırır. 

195-ci qarşılaşma 
İngiltərə futbolunda əzəli rəqiblər 

hesab edilən “Arsenal” və “Çelsi” 
arasında Avropa Liqasının final 
görüşü sayca 195-ci oyun hesab edilir. 
Futbol tarixində maraq doğuran bu 
həlledici qarşılaşmanın məhz Bakıda 
“Olimpiya” stadionunda keçirilməsi 
də yarışa ayrı bir özəllik qatır.

Ümid edirik ki, azarkeşlər bu 
oyundan və idman şəhəri olan Bakı-
dan yüksək təəssüratlarla ayrılacaqlar.

Əfsanə BAYRAMQIZI,  
“Xalq qəzeti”

2017-ci il sentyabrın 20-də 
Avropa Futbol Assosiasiyaları 
Birliyi (UEFA) İcraiyyə Komitəsi 
tərəfindən 2019-cu ildə futbol 
üzrə UEFA Avropa Liqasının 
final oyununun Bakı Olimpi-
ya Stadionunda keçirilməsi 
haqqında qərar qəbul edən 
gündən bədxahlarımızın, 
xüsusilə  bədnam Ermənistan 
dövlətinin rəhbərlərinin yuxusu 
ərşə çəkilib. Onlar bu nüfuzlu 
tədbirin baş tutmaması üçün 
min fitnə-fəsada əl atdılar. 
Ancaq bütün cəhdləri iflasa 
uğradı. Çünki belə bir nüfuzlu 
turnirin final oyununun Bakı 
şəhərinə həvalə edilməsi 
ölkəmizdə görülən bütün 
işlərə, o cümlədən idman -- 
bədən tərbiyəsi sahəsində əldə 
edilən nailiyyətlərə beynəlxalq 
və Avropa futbol qurumları 
tərəfindən verilən yüksək 
qiymətin göstəricisi idi. 

Ölkəmizin inkişafını həzm 
edə bilməyənlər bu dəfə 
də erməni hiyləgərliyindən 
məkrindən istifadə etmək 
qərarına gəldilər. Məlum 
olduğu kimi, final oyunun-
da qarşılacaq  komandaların 
birinin – “Arsenal”-ın erməni 
əsilli futbolçusu Henrik Mxi-
taryan olması  antazərbaycan 
qüvvələrin  əlinə fürsət verdi. 
Guya, Azərbaycanda bu erməni 
əsilli futbolçuya qarşı sui-qəsd 
təşkil olunacaq, onun həyatı 
təhlükədə olacaq. İdmanı 
siyasiləşdirən və bundan sui-
istifadə edib ölkəmizin əlehyinə 
beynəlxalq aləmdə mənfi rəy 

formalaşdırmağa cəhd edənlər 
və onlara idmandan alət kimi 
istifadə edilməsinə dəstək verən  
futbolçu Henrik Mxitaryan və 
tərəfdarları. əslində, həm  “Ar-
senal” kimi nüfuzlu komandanın  
imicini zərbə altında qoydu-
lar, həm də özlərini gülünc  
vəziyyətə  saldılar. Elə bunun 
nəticəsidir ki, artıq “Arsenal” 
erməni əsilli futbolçunu sıra-
sında görmək istəmir və artıq 
onu satışa çıxarmaq qərarına 
gəlib. Hətta Ermənistanın 
özündə bir sıra kütləvi informa-
siya vasitələri soydaşlarının bu 
hərəkətini kəskin pisləyərək, 
bunu idmana və idmançı  adına 
yaraşmayan addım  adlandırıb-
lar.

Ermənistanın arm.news 
portalının idman şərhçisi Arkadi 
Qriqoryan  Henrik Mxitaryanın 
idmanı siyasi alverə çevirməsini 
kəskin tənqid edərək yazıb 
ki, bundan əvvəl də erməni 
idmançılar Bakıda keçirilən 
idman yarışlarında iştirak edib, 
hətta mükafata layiq olan yerlər 
tutublar. Onlar da digərləri 
kimi mükafatlarını alıb ölkəyə 

qayıdıblar və heç bir təhlükə ilə 
qarşılaşmayıblar.  A.Qriqoryan 
yazır ki, Henrik Mxitaryan artıq 
30 yaşına çatıb və bu vaxta 
qədəryaddaqalan uğur qazana 
bilməyib. Görünür, bu yolla bir 
müddət yaddaşlarda qalmaq 
istəyir. 

Erməni əsilli futbolçunun 
ölkəmizə gəlməməklə bağlı 
qalmaqal yaratması, idmanı 
siyasi alverə çevirməsi, təbii ki, 
onun özünün şəxsi və ölkəmizi 
istəməyənlərin növbəti  məkrli 
niyyəti idi. Halbuki, Azərbaycan 
tərəfi  UEFA-nın tələblərinə 
uyğun olaraq, finalın ev 
sahibi kimi Mxitaryanın şəxsi 
təhlükəsizliyinin təmin olun-
masına zəmanət vermişdi. 
Azərbaycan tərəfinin verdiyi 
zəmanətin ciddiliyini şübhə 
altına salmaq üçün heç bir əsas 
yoxdur. 

Ötən illər ərzində respub-
likamızın ərazisində keçirilmiş 
beynəlxalq idman tədbirlərində 
çoxsaylı erməni əsilli idmançı-
nın problemsiz iştirakı  təmin 
edilib. Ona görə də belə 
riyakarlıq və məkrli niyyətlər 

dünya futbol həvəskarlarının  
böyük səbirsizliklə gözlədiyi 
final oyununun keyfiyyətinə və 
möhtəşəmliyinə heç bir şəkildə 
mənfi təsir göstərməyəcək. 

Bunu dünyanın tanın-
mış idman mütəxəssisləri də 
təsdiqləyirlər.  Məsələn, İran 
İslam Respublikasının  idman və 
gənclər naziri Məsud Soltanifər  
UEFA Avropa Liqasının 2018-
2019-cu il mövsümünün 
final qarşılaşmasının Bakıda 
keçirilməsini Azərbaycanın 
uğuru adlandırıb və bunu  
tarixi hadisə kimi dəyərləndirib. 
Deyib ki, Azərbaycan 2015-ci 
ildə Birinci Avropa Oyunlarına, 
2017-ci ildə IV İslam Həmrəyliyi 
Oyunlarına, həmçinin ardıcıl 
dörd il ərzində “Formula- 1” 
yarışına uğurla evsahibliyi 
edib.  İranlı nazir bildirib ki, bu, 
beynəlxalq idman tədbirləri çox 
yüksək səviyyədə təşkil olunub, 
idmançıların və azarkeşlərin 
təhlükəsizliyi, rahatlığı yüksək 
səviyyədə təmin edilib. O, qeyd 
edib ki, Azərbaycanda böyük və 
müasir standartlara cavab verən 
idman kompleksləri, mehman-
xanalar istifadəyə verilib. Bu da  
beynəlxalq idman   yarışlarının 
yüksək səviyyədə təşkilinə 
imkan yaradır.

UEFA-nın nümayəndəsi 
Aleksandr Kuçeryavey  də UEFA 
Avropa Liqasının final oyu-
nunun Bakıda keçirilməsinin 
əhəmiyyətini yüksək 
qiymətləndirərək, bunun böyük 
hadisə olduğunu bildirib. 

Bədxahlarımızın ölkəmizə 
gələn turistlər üçün viza prob-
leminin yarandığını bəhanə 
etmələrinə də heç bir əsas yox-
dur. Çünki ölkəmzidə keçirilən 
beynəlxalq idman yarışlarına 
gəlmiş turistlər deyiblər ki, 
Bakı çox təhlükəsiz şəhərdir. 
Azərbaycana vizanın alınmasının 
çox mürəkkəb olmasından bəhs 
edənlər də yanılırlar.  Turistlər 
də etiraf edirlər ki, dünyada 
Azərbaycan qədər viza sistemi-
nin sadə olduğu ikinci bir ölkə 
tapmaq çətindir. 

Artıq bütün dünyaya 
da bəllidir ki, Azərbaycan  
təhlükəsiz ölkədir və sabitliyin 
təmin olunmasına, beynəlxalq 
tədbirlərin, idman yarışlarının 
insidentsiz keçirilməsinə görə 
dünyanın ən əlverişli ölkələri ilə 
bir sıradadır. 

Əliqismət BƏDƏLOV, 
“Xalq qəzeti”

– Təbiidir ki, qarayaxma kampaniyası Qərbdəki antiazərbaycan 
qüvvələr tərəfindən qərəzli şəkildə təşkil olunur, Azərbaycanın bu 
uğurunu gözdən salmaq, ölkəmizin beynəlxalq nüfuzuna zərbə 
vurmaq məqsədi daşıyır. Bir neçə gün əvvəl “Amnesty İnternational” 
təşkilatı yuyulmamış qaşıq kimi özünü ortaya atmışdı. Azərbaycanın 
bu tədbirə evsahibliyi etməsi niyəsə “Amnesty İnternational”ı 
narahat edirdi. Əslində dünyada, xüsusilə də Azərbaycanda heç bir 
nüfuza malik olmayan, adı korrupsiyada hallanan təşkilat ölkəmizi 
tamam başqa, futbol oyununa heç bir dəxli olmayan insan haqlarının 
pozulmasında ittiham etməyə çalışırdı.

İndi də İngiltərənin “Arsenal” klubunun erməni hücumçusu 
Henrix Mxitaryan məsələsi şişirdilir: guya, Mxitaryan Azərbaycana 
gəlməkdən imtina edir. Nə böyük iş olub?! Ermənistan və bəzi xarici 
erməni dairələri onun bu qərarından Azərbaycana qarşı təbliğat 
vasitəsi kimi istifadə etməyə, öz iyrənc niyyətlərini göstərməyə 
çalışırlar. Amma sən demə, məsələ tamam başqa cür imiş. Məsələ 
Mxitaryanın qorxaqlığında imiş. Bu futbol hücumçusunun gözü bir 
neçə il əvvəl Fransada yarışlar zamanı baş vermiş terror hücumun-
dan elə qorxub ki, indi Bakıya gəlməyə də cəsarəti çatmır. 

Bu fikri biz demirik, UEFA prezidenti Aleksandr Çeferin de-
yir. O, “Spiegel”ə müsahibəsində bildirib: “Mxitaryan Bakıya 
getmək istəmir? Bu oyunçunun öz işidir. Azərbaycan oyunçunun 
təhlükəsizliyinə təminat vermişdi. Mxitaryanın fikirləri Fransada 
“Avro-2016”nın keçirildiyi zaman dedikləri ilə paralellik təşkil edir. 
“Terror hücumlarının hədəfində olan Fransada Avropa çempionatını 
təşkil etməyi bacardıq. Əgər biz bu situasiya ilə bağlı getsək, futbol 
bu siyasi təzyiqlər altında oynanılsa, gələcəkdə heç nə təşkil edə 
bilmərik”. 

Azərbaycan bu zavallı qorxaq futbolçunun təhlükəsizliyi ilə bağlı 
tam təminat vermişdi. Üstəlik, bu günlərdə Bakıda iki rusiyalı erməni 
gənc idman  yarışlarında iştirak edir. Mxitaryanın və onunla həmrəy 
olanlara demək istərdik ki, Azərbaycanda heç bir terror təhlükəsi 
yoxdur və əgər belə bir hal olarsa, bu, “terrorçu xristian dövləti” 
olan Ermənistan tərəfindən təşkil edilə bilər. Ona görə də Mxitaryan 
Azərbaycandan yox, Ermənistandan qorxmalıdır.   

İndi bu qorxaqdan necə hücumçu olacaq, onu qoy “Arsenal”ın 
rəhbərliyi düşünsün...

Söhbəti yazdı:  
Paşa ƏMİRCANOV, “Xalq qəzeti”

Erməni lobbisinin qarayaxma 
kampaniyası fiaskoya uğradı 

Hər halda Bakıya gələn çoxsaylı turistlər, əcnəbi media 
təmsilçiləri, ekspertlər bunu öz çıxışlarında təsdiqləyirlər. Bakı 
dünya turistlərinin özünü rahat hiss etdiyi təhlükəsiz şəhərdir. 
Bu günə qədər təşkil olunan tədbirlərin yüksək təhlükəsizlik 
şəraitində təşkil olunması, insanların özlərini tam əminlikdə hiss 
etmələri Azərbaycana olan etibarı dəfələrlə artırmış oldu. Biz 
ötən ay yekunlaşan “Formula-1” yarışları zamanı da bunun şahidi 
olduq. Dünyanın ən elit idman növlərinin məhz Bakıda təşkil 
olunması ölkəmizə olan etimadın təcəssümüdür. 

Respublikamız artıq dünyada bir idman ölkəsi kimi tanınır. 
Bunun əsas səbəbkarı Azərbaycan Prezidenti İlham Əliyevin 
uğurla apardığı siyasətdir. Bütün bunları görməzliyə vuran, 
bu missiyaya qarşı qara kampaniya aparan erməni lobbisinin 
maliyyə dəstəyi ilə hərəkət edən şəbəkə mövcuddur. Lakin 
xalqımız hər şeyi yaxşı görür və dərk edir ki, bu işlər asan başa 
gəlmir və ölkəmizin beynəlxalq nüfuzu günü-gündən artmaqda-
dır. Hər halda, Avroliqa kimi mühüm final qarşılaşmasının Bakıda 
keçirilməsi də bu etimaddan, inamdan gəlinən nəticədir. 

Təsəvvür edin ki, həmin gün, bəlkə də, milyarddan çox 
tamaşaçının diqqəti Azərbaycana yönələcək. Şübhəsiz, bu ta-
maşaçıların içində elələri də olacaq ki, Bakı, Azərbaycan barədə 
tam məlumatsızdırlar. Lakin bu final vasitəsilə Bakı daha da 
tanınacaq, Azərbaycanın adı inkişafda olan bir ölkə kimi xarici 
TV-lərdə qeyd ediləcək. Azərbaycanda hazırda altı beynəlxalq 
hava limanı fəaliyyət göstərir. Gözəl yollar, xidmət infrastruktu-
ru, otellər, ictimai yerlər yaradılıb. Əlbəttə ki, hər bir turist üçün 
təhlükəsizlik məsələləri ön planda dayanır. Elə buna görədir ki, 
erməni lobbisi bu gün var gücü ilə çalışır ki, bu böyük idman 
tədbirində Azərbaycanın oynayacağı rola kölgə salınsın. Mxi-
taryan mövzusunu süni şəkildə şişirtməyə çalışırlar. Halbuki, 
Azərbaycan dövləti əvvəlcədən sağlam mövqeyini bəlli edib. 
Bizim siyasətimiz kimlərisə qane etmirsə, ölkəmizin tolerantlıq 
mühiti hansısa antiazərbaycan şəbəkənin ovqatını korlayırsa 
bunun məsuliyyəti həmin qüvvələrin üzərinə düşür. Ölkəmiz 
hər zaman öz yolu ilə gedəcək və bu günə qədər formalaşdırdı-
ğı beynəlxalq rəyi hər zaman qoruyub saxlayacaq. Qarayaxma 
kampaniyasının iştirakçısı olan düşmənlərimizin fəaliyyəti isə 
həmişəki kimi fiaskoya uğrayacaq. 

Toğrul  ALLAHVERDİLİ, 
“Azərbaycan-Türk evi” nin icraçı direktoru, 

Azərbaycan Diasporu İnformasiya Mərkəzinin sədri

Bakı UEFA Avropa Liqasının 
final oyununa hazırdır

UEFA Avropa Liqasının final oyununa bir gün qalır. 
Sabah bütün futbol azarkeşlərinin diqqəti 

“Arsenal” və “Çelsi” komandaları arasında Bakı Olimpiya 
Stadionunda keçiriləcək final oyununa yönələcək. Düzdür, 
bu, Bakıda keçirilən ilk belə möhtəşəm yarış deyil. Artıq 
Azərbaycanın yeritdiyi uğurlu idman siyasətinin nəticəsidir 
ki, idmançılarımız beynəlxalq turnir və yarışlarda uğur 
qazanmaqla yanaşı, ölkəmiz möhtəşəm idman yarışlarına 
da evsahibliyi edir. I Avropa Oyunları, IV İslam Həmrəyliyi 
Oyunları, FİFA U-17 Qadınlararası Dünya çempionatı – 2012, 
Futzal üzrə “Dördlər finalı – 2014”, UEFA U – 17 Avropa 
Çempionatı – 2016... son illərdə Bakının uğurla evsahibliyi 
etdiyi və azarkeşlərin hələ də xoş təəssüratlarla xatırladığı 
yarışlardır.

Sabah ölkəmiz daha bir tarixə imza atacaq və bütün dün-
yaya sübut edəcək ən mötəbər tədbirləri və  beynəlxalq 
miqyaslı idman yarışlarını yüksək səviyyədə keçirməyə 

qadirdir. Dünya idman həvəskarlarına da bəllidir ki, 
Azərbaycanın mötəbər idman yarışlarına evsahibliyi etməsi 
birinci hal deyil. Azərbaycanın artan beynəlxalq nüfuzu və 
idmana dövlət qayğısı sayəsində hər il ölkəmizdə beynəlxalq 
səviyyəli müxtəlif idman yarışları, o cümlədən dünya və 
Avropa çempionatları keçirilir.

Azərbaycan daha bir tarixi 
hadisə məkanı olacaq

Mxitaryanın gözü Fransadakı 
terrordan elə qorxub ki…

Azərbaycan mayın 29 da Bakıda keçiriləcək UEFA 
final oyunlarına evsahibliyi etməyə hazırlaşır. 
Bunun üçün xeyli vaxtdır ki, ölkədə ciddi ha-

zırlıq işləri aparılır, yarışların beynəlxalq standartlar 
səviyyəsində keçirilməsi üçün hər cür şərait yaradılır. 
Ancaq bir sıra digər tədbirlər ərəfəsində olduğu kimi, 
UEFA final oyunları öncəsi də ölkəmizə qarşı qarayaxma 
kampaniyasına başlanılıb. Bununla bağlı Zaqatala Rayon 
Ağsaqqallar Şurasının sədri İsa ƏHMƏDOV bildirdi: 

Bakıda Avroliqanın möhtəşəm finalı – “Çelsi” – “Arse-
nal” görüşü keçiriləcək. Dünyanın diqqət mərkəzində olacaq 
bu oyunun keçirildiyi məkan kimi məhz Bakının seçilməsi 
Azərbaycanın günü-gündən artan gücünün, qüdrətinin 
göstəricisidir. Çünki bütün dünya artıq Azərbaycanın 
təşkilatçılığına bələddir. İstər “Avroviziya” müsabiqəsinin 
Birinci Avropa Oyunlarının, İslam Həmrəyliyi Oyunlarının 
Bakıda keçirilməsi istərsə də, “Formula-1” yarışlarının artıq 
neçə ildir ki, paytaxtımızda baş tutması onu göstərir ki, Bakı 
təşkilatçılıq missiyasını mükəmməl şəkildə yerinə yetirə bilir.


